«Челядьлысь дзоньвидзалун бурмöдан лагеръясын спортивнöй да ворсан став площадкасö колö прöверитны видзчысьтöмлун вылö».
Татшöм тшöктöм сетiс Коми Республикаса Юралысьöс вежысь Виталий Стаханов республикаса йöзöс велöдан министерстволы.
«Оз позь, медым гожöмын шойччигöн челядь доймалiсны. Ме тшöктi содтöд прöверитны став лагерсö да нуöдны служебнöй прöверка «Чайка» лагерлöн педагогическöй да медицинаын уджалысьяс серти. Лоö кö аддзöма торкалöмъяс, мыжаяс кывкутасны та вöсна», - висьталiс челядьлы «Чайка» лагерын лоöмтор йылысь В.Стаханов.
Республикаса Юралысьöс вежысь сiдзжö тшöктiс дiнмуса йöзöс велöдан министерстволы быд лун нуöдны контроль челядьлы лагеръяс бöрся, виччысьтöм лоöмторъяс дырйи – дзик пыр юöртны та йылысь.

*** Коми Республикаса йöзлысь дзоньвидзалун видзан министерстволöн юöр серти, Диана Быстрова доймалiс, кор усис «Чайка» лагерын челядьлы площадка вылын ворсан стрöйба вывсянь, öнi бурдöдчö Республикаса челядьлы больничалöн хирургия юкöнын. Нывкалы вöчисны операция.

Республикаса йöзöс велöдан министерстволöн юöр серти, лагерын уджалысьяс дзик пыр юöртiсны лоöмтор йылысь нывкалöн мамлы.

